
لـــە بـــارەی ئەگـــەری هاتنـــی شـــەپۆڵی دووەمـــی 
پەتـــای كۆرۆنـــا دڵشـــاد ســـاڵح ئەندامـــی یەكێتیـــی 
ـــی:  ـــاری گـــوڵان گوت ـــۆ گۆڤ ـــی كوردســـتان ب ـــی پێ تۆپ
»ئێمـــە پـــەڕاوی یەكێتیەكەمـــان وەكـــو نامیلكەیـــەك 
یانـــە  هەمـــوو  ســـەر  بـــە  ئـــەوەی  بـــۆ  ئامادەكـــردووە 
و یاریزانـــان و راهێنـــەر و هانـــدەران و یاریـــگاكان و 
ناوبژیوانـــان و سەرپەرشـــتیاران و وەرزشـــكاراندا دابەشـــی 
بكەیـــن، بـــۆ ئـــەوەی بـــە تـــەواوی پابەنـــدی رێنماییەكانـــی 
ئێمـــە بـــن، بـــۆ سەرخســـتنی خولەكانـــی كوردســـتان بـــە 
ـــە یەكێتیـــی  ـــەوە، ئـــەو نامیلەكەیـــەش ل ســـەرجەم خولەكان
تۆپـــی پێـــی ئاســـیاوی وەرگیـــراوە و یەكێتیـــی تۆپـــی 
پێـــی عێراقیـــش لەســـەری دەڕوات، ئێمـــە دەتوانیـــن بـــۆ 

ـــان  ـــان و یاریزان و ناوبژیوان

ـــدەدەران و وەرزشـــكاران و سەرپەرشـــتیاران  ـــەران و یاری راهێن
و یاریزانانـــی یـــەدەگ رێـــكاری بـــاش بگرینەبـــەر، ســـەیری 
یارییەكانـــی خولـــی عێراقـــی دەكەیـــن كـــە 25ی مانـــگ 
بەرێوەدەچێـــت، تـــا بزانیـــن ئـــەوان رێگـــە بـــە هاندەرانـــی 
كوردســـتان دەدەن كـــە دوو یانـــەی گـــەورەی كوردســـتان 
بەشـــدارن، تاكـــو ئێســـتا رێكارەكانمـــان تـــەواوە و پەنـــا بەخـــودا 
خولەكانـــی كوردســـتان بەپێـــی رێنماییـــە تەندروســـتییەكان 
بەرێـــوە دەچێـــت، هەمـــوو كارەكانـــی رێنمایـــی لـــە نێـــو 
ــو  ــدار وەكـ ــە لایەنـــی پەیوەندیـ ــە و دەیدەینـ یاریـــگا ئامادەیـ
ـــۆ  ـــر ب وەزارەتـــی ناوەخـــۆ و تەندروســـتی و پارێـــزگای هەولێ
ئـــەوەی بتوانیـــن خولەكـــە بـــە ســـەركەوتوویی بەرێـــوە ببەیـــن، 
ئێمـــە گەشـــبینین و چاوەڕوانـــی حكومەتیـــن، هەوڵـــی 
ــن  ــەلامەت بـ ــەك سـ ــوو لایـ ــەوەی هەمـ ــۆ ئـ ــان داوە بـ خۆمـ
پلانـــی  بكرێـــت،  جێبەجـــێ  تەندروســـتییەكان  رێـــكارە  و 

هەیـــە«. تۆكمەشـــمان 
ـــەی  ـــی یان ـــم ئەندامـــی دەســـتەی كارگێڕی بێجـــان ئیبراهی
هەولێریـــش لـــەم بـــارەوە بـــۆ گۆڤـــاری گـــوڵان گوتـــی: 
»چاوەڕوانـــی رێنماییەكانـــی تەندروســـتیی پارێـــزگای 
هەولێریـــن، لەســـەر رێنماییەكانـــی ئـــەوان دەڕۆیـــن 
پەتـــای  پشـــكنینی  یاریزانەكانمـــان  ســـەرجەم  و 
كۆرۆنایـــان بـــۆ كـــراوە، تەنیـــا یـــەك یاریدەدەرمـــان 
ـــەكان  دەرچـــووە كـــە نەخۆشـــە، ســـەرجەم یاریزان
مەشـــقەكانیان  لـــە  و  بوویـــن  پارێـــزراو 
بەردەوامـــن، ئـــەوەی پێویســـت بێـــت بـــۆ هـــەردوو 
خولـــی نایابـــی عێـــراق و كوردســـتان و خولەكانـــی تریـــش 
لـــە نـــاو یاریـــگا، بـــۆ جـــێ بەجـــێ كردنـــی رێنماییەكانـــی 

خولەكانی كوردستان و رێكارەكانی 
رووبەڕووبوونەوەی شەپۆڵی دووەمی كۆرۆنا

وەرزی رابـــردوو خولـــی نایابـــی كوردســـتان بەهـــۆی هاتنـــی شـــەپۆلی یەكەمـــی كۆرۆنـــاوە لـــە 
سەرتاســـەری جیهانـــدا، وەرزشـــی وەكـــو هەمـــوو پایەكانـــی دیكـــەی ژیـــان وەســـتاند، خولـــی كوردســـتانیش 
ــە كۆبوونـــەوەی  ــتان لـ ــراوی كۆتایـــی هـــات، یەكێتیـــی ناوەنـــدی تۆپـــی پێـــی كوردسـ ــەواو نەكـ ــە تـ بـ
ئاســـایی خۆیـــدا بریاریـــداوە كـــە 23ی مانگـــی داهاتـــوو یارییەكانـــی بـــە بەشـــداری یانەكانـــی شـــارەكانی 
ـــی  ـــتییەكان و خۆپارێزی ـــە تەندروس ـــی رێنمایی ـــە پێ ـــاری ب ـــەش بڕی ـــات، یەكێتییەك ـــوە بب ـــتان بەرێ كوردس
ــام  ــی ئەنجـ ــتیاران، یارییەكانـ ــان و سەرپەرشـ ــەكان و ناوبژیوانـ ــتافی یانـ ــكاران و سـ ــان و وەرزشـ یاریزانـ
بـــدات، لـــە ئەگـــەری هاتنـــی شـــەپۆلی دووەمـــی كۆرۆناشـــدا یەكێتیەكـــە ئـــەوەی پێویســـت بێـــت بـــۆ 
سەرخســـتنی خولـــی نایابـــی یانەكانـــی كوردســـتان ئەنجامـــی دەدات، لـــەم بارەشـــەوە بەرپرســـان و 

وەرزشـــكاران قســـەی خۆیـــان بـــۆ گـــوڵان هەبـــوو.
راپۆرتی: كارزان كانەبی

ــان  ــدەران و یاریزانانمـ ــگا و هانـ ــاو یاریـ ــە نـ ــتی لـ تەندروسـ
جێبەجێكردنـــی  بـــە  دەمانـــەوێ  دەكەیـــن،  بەجـــێ  جـــێ 
رێنماییـــە تەندروســـتییەكان ســـەرجەم یاریـــزان و هاندەرانمـــان 

ســـەلامەت بـــن«.
وەرزشـــیی  یانـــەی  ســـكرتێری  حەمەخـــان  محەمـــەد 
ــا  ــی كۆرۆنـ ــەپۆلی دووەمـ ــی شـ ــارەی هاتنـ ــە بـ ــك لـ بروسـ
ـــەر  ـــۆ گـــوڵان خســـتە روو: »لەس ـــۆی ب ـــۆرە رای خ ـــەم ج ب
ـــییەكان  ـــە وەرزش ـــە یەكێتیی ـــانی وەرزشـــی ل ـــەن و بەرپرس لای
پێویســـتە كـــە رێنماییـــە تەندروســـتییە كان جێبەجـــێ بكـــەن، 
بـــۆ ئـــەوەی بتوانیـــن خولێكـــی ســـەركەوتوو پارێـــزراوی 
یاریزانـــان ئەنجـــام بدەیـــن، ئێســـتا كـــە پەتـــای كۆرۆنـــا لـــە 
نـــاو خەڵكـــدا بڵاوبۆتـــەوە، بـــەڵام لـــە ســـەرجەم وڵاتانـــی 
جیهـــان خولـــە وەرزشـــییەكان بـــە پێـــی رێنمایـــی و رێـــكارە 
تەندروســـتییەكان بەرێوەدەچـــن و ئـــەوەی بینومانـــە یارییـــە 
ـــی  ـــام یەكێتی ـــە دڵنی ـــت، بۆی ـــش بەرێوەدەچێ نێودەوڵەتییەكانی
تۆپـــی پێـــی كوردســـتان رێـــكاری بـــاش ئەنجـــام دەدات، 
ــە  ــێوەیەكی تۆكمـ ــە شـ ــەكان و یاریزانانیـــش بـ ــتە یانـ پێویسـ
خولێكـــی  ئـــەوەی  بـــۆ  بكـــەن  رێنماییـــەكان  پەیـــڕەوی 
ســـەركەوتوو بەڕێـــوە بچێـــت و یاریزانانیـــش پارێزراوبـــن لـــە 

ــە«. ــەم پەتایـ ــی ئـ ــوو ئەگەرێكـ هەمـ
دێرینـــی كوردســـتان  وەرزشـــكاری  ســـەركار عەلیخـــان 
و جێگـــری پێشـــووی یەكێتیـــی تۆپـــی پێـــی كوردســـتان 
دووەمـــی  شـــەپۆلی  هاتنـــی  ئەگەرەكانـــی  لەبـــارەی 
كۆرۆنـــا و دروســـتكردنی ئاســـتەنگ بـــۆ یاریـــگاكان و 
ــەر  ــتە روو: »ئەگـ ــۆی خسـ ــۆرە رای خـ ــتان،بەم جـ كوردسـ
شـــەپۆلی دووەمـــی كۆرۆنـــا بێتـــەوە كوردســـتان، هـــەر چەنـــدە 
ئێســـتاش بارودۆخـــی كوردســـتان بـــاش نییـــە، پێویســـتە 
ــی  ــە رێنماییەكانـ ــت بـ ــەرەتا پشـ ــتان سـ ــی كوردسـ ــۆ خولـ بـ

وەزارەتـــی تەندروســـتی حكومەتـــی هەرێمـــی كوردســـتان 
ببەســـتین، پێویســـتە یەكێتـــی تۆپـــی پێـــی كوردســـتان 
بـــە دوور بگـــرێ و كەمتریـــن بەركەوتـــە هەبـــێ، ئەگـــەر 
بارودۆخەكـــەش خـــراپ بـــوو، دەتوانێـــت خولـــی كوردســـتان 
بـــێ هانـــدەران بەرێـــوە ببـــات، بـــەڵام ناتوانیـــن بەشـــی 
زۆری یاریـــگاكان لـــە هانـــدەران كۆنتـــڕۆڵ بكەیـــن، لـــە 
ـــەك ببەســـتن و  ـــە یاریگای ـــن پشـــت ب هـــەر شـــارێك دەتوانی
ــەزا و ناحیەكانیـــش  ــدەران كۆنتـــڕۆڵ بكرێـــن، بـــۆ قـ هانـ
یـــەك  ژیانـــی  بەكاربهێنـــن،  تـــازە  شـــێوازی  دەتوانیـــن 
لـــە هەمـــوو شـــتێك گرنگتـــرە،  هانـــدەر و وەرزشـــكار 
ــر كار  ــتان زیاتـ ــی پێـــی كوردسـ ــتە یەكێتیـــی تۆپـ پێویسـ

لەســـەر ئـــەوە بـــكات كـــە بەركەوتـــن كـــەم بێـــت.
عەبـــاس فـــەرەج راهێنـــەری تیپـــی فوتســـاڵی كچانـــی 
ــاری  ــۆ گۆڤـ ــەوە بـ ــەم بارەیـ ــیروانی نوێیـــش لـ ــەی سـ یانـ
شـــەپۆلە  ئـــەو  هاتنـــی  گـــوڵان گوتـــی: »بێگومـــان 
ــان، كـــە  كاریگەریـــی خـــۆی دەبێـــت لەســـەر یاریگاكانمـ
ـــاو یاریـــگا  ـــەوە جوانـــن كـــە دێنـــە ن ـــەو هاندەران هەمیشـــە ب
و بـــە بەردەوامـــی هانـــی تیپەكانیـــان دەدەن، پارســـاڵ 
بینیمـــان یارییەكانـــی فوتســـاڵی كچـــان چ هاندەرێكـــی 
زۆریـــان هەبـــوو، ئێســـتا لـــە ســـەرجەم شـــارەكانی كوردســـتان 
هانـــدەر و هـــەواداری زۆر بـــووە و یارییەكـــەش پـــەرەی 
ـــی كچـــان دەدەن،  ـــە تیپ ـــش گرنگـــی ب ـــەندووە، یانەكانی س
هیـــوادارم وەكـــو وڵاتانـــی ئەوروپـــا بڕیارێـــك بدرێـــت تـــا 
ـــی  ـــتیەكان رێژەیەك ـــە تەندروس ـــی رێنمایی ـــە پێ ـــدەران ب هان
ــۆ  ــگاكان، بـ ــاو یاریـ ــە نـ ــدەران بێنـ ــن و هانـ ــەم ئامادەبـ كـ
ـــگاكان،  ـــە یاری ـــدەن ب ـــن چێژێكـــی تایبـــەت ب ـــەوەی بتوان ئ
بـــۆ  بكـــرێ  جێبەجـــێ  تەندروســـتیەكانیش  رێنماییـــە 

ئـــەوەی هەمـــوو لایـــەك ســـەلامەت و تەندروســـت بـــن.

61

زش
وەر

ژمارە )1260(  2020/10/19



ژمارە )1260(  622020/10/19

زش
وەر

زش
وەر

دیمانە: كارزان كانەبی

ــە  ــەی كـ ــەو یانانـ ــە لـ ـــە یەكێكـ ــیی كۆی ـــەی وەرزشـ یان
گرنگیـــی زۆر بـــە تیپەكانـــی كچـــان دەدات، تیپـــی 
لـــە تیپـــە هـــەرە  بالـــەی یانەكـــەش یەكێكـــە  تۆپـــی 
ــە  ــتان، كـ ــی كوردسـ ــتی هەرێمـ ــەر ئاسـ ــی سـ بەهێزەكانـ
پاڵەوانـــی  و  شایســـتە  ئەنجامـــی  چەندیـــن  خاوەنـــی 
ـــن  ـــی چەندی ـــەوەش خاوەن ـــە، جگـــە ل ـــتان و عێراق كوردس
یاریزانـــە  لـــە  یەكێـــك  بەتوانایـــە،  كچەیاریزانانـــی 
بەتواناكانـــی یانەكـــەش كچەیاریـــزان )شـــنە محەمـــەد(
ـــە  ـــەروەردەی وەرزشـــیە و ب ـــژەی پ ـــە قوتابیـــی كۆلێ ـــە ك ـ
ئاســـتە بەرزەكـــەی هەموولایەكـــی سەرســـام كـــردووە، 
لـــە هـــەردوو خولـــی نایابـــی تۆپـــی بالـــەی كوردســـتان 
چەندیـــن  خاوەنـــی  یانەكـــەی  لەگـــەڵ  عێراقیـــش  و 
ئەنجامـــی شایســـتەیە، شـــنە محەمـــەد لەدایكبـــووی 
پێشـــتریش  و  ســـلێمانییە  شـــاری  1995ی  ســـاڵی 
ـــردوە،  ـــلێمانی ك ـــی شـــاری س ـــد یانەیەك ـــۆ چەن ـــی ب یاری
ئەمســـاڵیش رووی لـــە یانـــەی كۆیـــە كـــردووە، ئێمـــەش 
لـــە نزیكـــەوە چەنـــد پرســـیارێكمان ئاراســـتە كـــرد، ئەویـــش 
وەڵامـــی پرســـیارەكانی گۆڤـــاری گوڵانـــی دایـــەوە.

هەمیشە حەزم لەوە بووە 
كە لە وەرزش 
بەردەوام بم و 
گوێ بە قسەی 
خەڵك نەدەم

شنە محەمەد: 
یاریزانی تۆپی بالەی كۆیە

*بۆچی یاریی تۆپی بالەت هەڵبژارد؟
-چونكـــە زۆر حـــەزم لـــەم یارییـــە بـــوو، ئـــەم یارییـــە 
ئاواتـــی مـــن بـــووە، دڵنیـــام هـــەر شـــتێكیش حـــەز و 
ئـــارەزووت بـــۆی هەبێـــت، ســـەركەوتوو دەبێـــت تێـــدا.

* ئاســـتی یاریـــی بالـــە لـــە شـــارەكانی كوردســـتان 
چـــۆن دەبینـــی؟

- لـــە مـــاوەی دوو ســـاڵی رابـــردوودا گرنگـــی بـــەم 
ـــاوەی  ـــە م ـــە ل ـــۆ كچـــان، بۆی ـــی ب ـــە دراوە بەتایبەت یاریی
زۆر  ئاســـتیان  یانـــەكان  هەمـــوو  ســـاڵەدا  دوو  ئـــەم 

پێشـــكەوتووە و زۆریـــش بـــاش بـــووە.
* پێـــت باشـــە چـــی بكرێـــت بـــۆ ئـــەوەی یاریـــی تۆپـــی 

بالەی كچان بەرەو پێش بچێت؟
- كردنـــەوەی پاڵەوانێتـــی زیاتـــر پێویســـتە 
بـــۆ پێشخســـتنی ئـــەم یارییـــە، دەبێتـــە هـــۆی 

دەركەوتنـــی باشـــترین یاریـــزان و بەهێزبوونـــی 
ـــتان.  ـــی كوردس ـــوو تیپەكان هەم

* بـــوون بـــە پاڵەوانـــی كوردســـتان لەگـــەڵ یانـــەی 
برایەتـــی چ هەســـتێكی پـــێ بەخشـــیت؟

ـــە ســـەر  ـــوو كـــە دوو ســـاڵ ل -هەســـتێكی زۆر خـــۆش ب
یـــەك بەبـــێ شكســـت بوومـــە پاڵەوانـــی كوردســـتان، 
جگـــە لـــەوەش وەكـــو یانەكانـــی دیكـــە نەبوونـــی هۆڵێكـــی 
تایبـــەت بەخۆمـــان و لـــە گەرمـــای هاوینیشـــدا نەبوونـــی 
فێنكـــەرەوە لـــە هۆڵـــەكان كاریگەریـــی خـــۆی هەیـــە، ئـــەم 

ـــن. ـــەڕ دەب ـــدا تێپ ـــەكان پێ ـــاوە و هەمـــوو یان كێشـــانەش ب
* بەگشتی كێشەو گرفتتان چین؟

-وەك پێشـــتریش گوتـــم نەبوونـــی هۆڵێكـــی تایبـــەت بـــە 
خۆمـــان ئـــەوە كێشـــەیەكی ســـەرەكییە.

* بۆچـــی لـــە كوردســـتان ئافرەتـــان كەمتـــر بەشـــداریی 
وەرزش دەكـــەن؟

كەمیـــی  بـــۆ  دەیگەڕێنمـــەوە  مـــن  بابەتـــە  ئـــەو   -
حەزەكانیانـــدا  لـــە  مرۆڤـــەكان  كەســـەكان،  حـــەزی 
ــەوە  ــن ئـ ــتێكە، مـ ــە شـ ــەزی لـ ــە و حـ ــاوازن هەریەكـ جیـ
ناگەڕێنمـــەوە بـــۆ رێگریـــی كەســـوكار، چونكـــە ئـــەو 
ســـاڵانە تێپەڕیـــوون، هیـــوادارم ئـــەو كەســـانە تێبگـــەن 
كـــە دەڵێـــن وەرزش كارێكـــی خراپـــە، چونكـــە لانیكـــەم 

باشـــە. تەندروســـتییەكی 
بـــۆ  چیـــت  بەنیـــازی  یاریزانێـــك  كچـــە  وەكـــو   *

خـــۆت؟ داهاتـــووی 
-زۆربـــەی ئاواتەكانـــم لـــەم یارییـــەدا هاتۆتـــە دی، 
بـــەڵام دەمـــەوێ ببمـــە نموونەیـــەك كـــە هەمـــوو یاریزانێـــك 
هەوڵـــی بەدەســـتهێنانی ئـــەوە بـــدات كـــە مـــن پێـــی 

گەیشـــتووم.
ــە  ــەم نییـ ــی كـ ــەك پاڵەوانێتـ ــەوەی یـ ــاڵانە كردنـ * سـ

ــان؟ ــۆ یاریزانـ بـ
ـــە  ـــەم یاریی ـــۆ ئ ـــوودێكی ب ـــچ س ـــە هی ـــژە كەم ـــەم رێ -ئ

ـــت. نابێ

* لـــە یـــەك كاتـــدا دوو یـــاری ئەنجـــام 
بۆچـــی؟ دەدەی 

كەســـانەی  ئـــەو  بـــۆ  هۆكارێـــك  ببمـــە  -دەمـــەوێ 
دەیانەوێـــت بێنـــە نـــاو بـــواری وەرزش، یاریـــی لەشـــجوانی 
ــاخەوانیم  ــت و شـ ــی دەسـ ــدان و تۆپـ ــان و مەیـ و گۆڕەپـ
ـــەوە  ـــە تۆپـــی بالـــەش، هەمیشـــە حـــەزم ل كـــردوە، جگـــە ل
بـــووە كـــە بـــەردەوام بـــم و گـــوێ بـــە قســـەی خەڵـــك 

نـــەدەم.
* لە هیچ یانەیەك گرێبەستت پێشكەش نەكراوە؟

-بەڵێ لە چەندین یانە داوا كراوم.
* ئەگەر شتێكت ماوە لە كۆتاییدا؟

-زۆر ســـوپاس بـــۆ گۆڤـــاری گـــوڵان، ســـوپاس بـــۆ 
ــە  ــوادارم لـ ــەكان، هیـ ــەواوی وەرزشـ ــە تـ ــان بـ گرنگیدانتـ

خزمەتكـــردن بـــە وەرزش بـــەردەوام بـــن.

میسی
ناوه نـــدی  كـــه   زانســـتی،  لێكۆڵینه وه یه كـــی  به پێـــی 
لێكۆڵینـــه وه كان لـــه  مێـــژوو و ئاماره كانـــی تۆپـــی پـــێ 
ئه نجامیـــداوه  لیۆنێـــل مێســـی ئه ســـتێره ی بەرشـــلۆنە 

ــگا. ــژووی لالیـ ــه  مێـ ــه  لـ ــترین یاریزانـ باشـ
بـــۆ ده رخســـتنی ده رنجامـــه كان و دانانـــی خاڵـــه كان 
پشـــت  بـــه   كـــراوه   یاریزانـــه كان  بـــۆ  هه ڵســـه نگاندن 
ـــی  ـــزاكان و تۆماركردن ـــه  س ـــه كان، لێدان ـــه  یاریی ـــتن ل به س
ـــه  زه رد  ـــی كارت ـــه ، له گـــه ڵ هه ژماركردن ـــه  هه ڵ ـــی ب گۆڵ
ـــاره ی  ـــاوه كان و ژم ـــووره كان و نازن و س
و  نێوده وڵه تییـــه كان  یارییـــه  

وه رزه كان.
خـــۆزێ ئەنتۆنیـــۆ ئۆرتیـــگا، 
كـــه  لێكۆڵینه وه كـــه ی ئامـــاده  
كـــردووه  ئاشـــكرای ده كات لـــه  
مـــاوه ی 90 ســـاڵی رابـــردوودا 
لـــه   كاتـــه وه ی  لـــه و  واتـــه  
 1929-1928 وه رزی 
ــو  ــتیپێكردووه  تاكـ ــگا ده سـ لالیـ
 9724 رابـــردوو  وه رزی 
یاریـــزان یارییـــان 
ـــردووه . ك

ئه ســـتێره ی  مێســـی  لیۆنێـــل  لێكۆڵینه وه كـــه دا  لـــه  
پلـــه ی  خـــاڵ   695 كۆكردنـــه وه ی  بـــه   بەرشـــلۆنە 
ـــژووی  ـــه  مێ ـــزان ل ـــه  باشـــترین یاری ـــووه  و ب یه كه مـــی گرت
ئێنریكـــی  ئه میـــش  لـــه دوای  دیاریكـــراوه ،  لالیـــگا 
پێشـــووی  یاریزانـــی  كینـــی  بـــه   ناســـراو  كاســـترۆ 
ســـپۆرتینگ خیخـــۆن و بەرشـــلۆنە ده بینرێـــت و 566 
 557 بـــه   ســـێیه میش  پلـــه ی  كۆكردووه تـــه وه ،  خاڵـــی 
خـــاڵ بووه تـــه  به شـــی ســـیزارۆ رۆدریگێـــز، كـــه  ئـــه م 
یاریزانـــه  جگـــه  لـــه  ســـابادیل و گارانـــادا و لیۆنێســـا و 
ئێلچـــی بـــۆ مـــاوه ی 13 وه رز لـــه  ریزه كانـــی بەرشـــلۆنە 

یـــاری كـــردووه .
گۆنزالێزیـــش  رائـــول  و  زارا  تیلمـــۆ  لـــه   هه ریه كـــه  
ریزبه ندیه كه یـــان  پێنجه مـــی  و  چـــواره م  پله كانـــی 

گرتـــووه .
لێكۆڵینه وه كـــه دا  لـــه   چاوه ڕواننه كـــراوه   ئـــه وه ی 
نه بوونـــی كریســـتیانۆ رۆناڵـــدۆی ئه ســـتێره ی پێشـــووی 
ــه ی  ــه  10 پلـ ــه  لـ ــتای یۆڤێنتۆسـ ــد و ئێسـ ــال مه دریـ ریـ
پێشـــه وه ی ریزبه ندیه كـــه ، رۆناڵـــدۆ لـــه م لێكۆڵینه وه یـــه  
دوازده مـــی  پلـــه ی  لـــه   و  پێـــدراوه   خاڵـــی   457

ده بینرێـــت. ریزبه ندیه كـــه  
ـــی  ـــن گۆڵ ـــه  مێســـی زۆرتری ـــی لێكۆڵینه وه ك ـــه ر به پێ ه
ـــه دوای ئه میـــش كریســـتیانۆ  ـــه ، ل كـــردووه  كـــه  444 گۆڵ
312 گۆڵـــی تۆمـــار كـــردووه ، بـــه ڵام كریســـتیانۆ زۆرتریـــن 
گۆڵـــی بـــه  لێدانـــی ســـزا هه یـــه  كـــه  61 گۆڵـــه  و 
له به رامبـــه ردا  پێوانه ییـــه ،  ژمـــاره ی  خاوه نـــی 
تۆمـــار  رێگه یـــه وه   لـــه م  گۆڵـــی   57 مێســـی 
كـــردووه ، لـــه  كاتێكـــدا مێســـی لـــه  لالیـــگا 
به رده وامـــه  و پۆرتوگالیه كـــه ش ئێســـتا لـــه  

خولـــی ئیتاڵیـــا یـــاری ده كات.

بۆسکێتس پێویستی بە کاتە
بۆ باسکردنی کێشەکانی بەرشلۆنە

رۆناڵدۆ تووشی کۆرۆنا بوو

ســێرجیۆ بۆســکێتس دەڵێــت: کێشــەکانی بەرشــلۆنە 
ــارەوە بکــەم  ــت قســەیان لەب ــدە زۆرن ئەگــەر بمەوێ ئەوەن

پێویســتم بــە 5 بـــــۆ 10 کاتژمێــر هەیــە.
ســێرجیۆ بۆســكێتس یاریزانــی یانــه ی بەرشــلۆنە و 
هه ڵبژارده ی ئیســپانیا ده ڵیت: راســتە ئێمە لە بەرشــلۆنە 
بــە باشــترین دۆخمــان تێناپەڕیــن، ئێمــە لەنــاو یاریــگا و 
دەرەوەی یاریــگا وەرزێکــی باشــمان تێپــەڕ نەکــرد، بــەڵام 
مــن نامەوێــت لێــرە باســی کێشــەکانی بەرشــلۆنە بکــەم، 
چونکــە پێموایــە 5 بـــــۆ 10 کاتژمێــرم پێویســتە تاکــو 
ــە هــەر کاتێــک تیپێــک  ــاس بکــەم، بۆی کێشــەکان ب

بــاش نابێــت بێگومــان یاریزانەکانیــش خــراپ دەبــن.
قبــووڵ  رەخنانــە  ئــەو  مــن  گوتیشــی:  بۆســكێتس 
ــلۆنە  ــە بەرش ــە ل ــەم ماوەی ــراون، ئ ــم گی دەکــەم، کــە لێ
مــن  لێنگیرێــت،  رەخنــەی  نەمــاوە  کەســێک  هیــچ 

ژمارەیەکــی زۆر یــاری دەکــەم، بــەڵام دەبێــت 
ــە  ــە ل ــم 20 ســاڵان نیی ــن مــن تەمەن ــاش بزان ب
هەمــان کاتــدا هەســت ناکــەم دۆخــم خــراپ 
هەیــە  یاریکردنــم  توانــای  هێشــتا  و  بێــت 
بۆیــە بیــرم لــە وازهێنــان لــە یــاری نێودەوڵەتــی 

نەکردووەتــەوە.
بۆســكێتس ده شــڵێت: مــن لەگــەڵ کێڤــن دێ 
برۆیــن هــاوڕام، ئەنجامدانــی 3 یــاری لــە مــاوەی 
شــەش رۆژدا بــۆ ئێمــە زۆر قورســە ئێمــە دەرفەتــی 
خۆمانــی  پێویســتە  بــەڵام  نییــە،  پشــوودانمان 
لەگــەڵ رابهێنیــن، هه روه هــا بــە بانگهێشــتکرانم 
بــۆ هەڵبــژاردەی ئیســپانیا دڵخۆشــم، چونکــە لێــرە 
ــم و هەســت  ــی دووەمــی هەڵبژاردەکەم مــن کاپتن

بــە ئاســووده یی دەکــەم.

دوای ئـــەوەی یەکێتـــی تۆپـــی پێـــی پۆرتوگال تووشـــبوونی 
کریســـتیانۆ رۆناڵـــدۆی کاپتنـــی هەڵبـــژاردەی پۆرتوگالـــی 
ـــد، دۆخـــی یاریزانەکـــە زۆر  ـــا راگەیان ـــە ڤایرۆســـی کۆرۆن ب

باشـــە و هیـــچ نیشـــانەیەکی قورســـی نییـــە.
رۆناڵـــدۆ  کریســـتیانۆ  ئیتالیـــا،  میدیاکانـــی  بەپێـــی 
لـــە دۆخێکـــی زۆر باشـــدایە و بەزووتریـــن کات بەســـەر 
ـــی  ـــی قســـەی میدیاکان ڤایرۆســـەکەدا ســـەردەکەوێ، بەپێ
ئـــەو وڵاتـــەش بێـــت، لـــە ســـەرەتای هەفتـــەی داهاتـــوودا 
ــە ئەگەرێکـــی  ــۆ دۆن دەکرێـــت و بـ ــە بـ پشـــکنینی دیکـ

زۆرەوە ڤایرۆســـەکە تێدەپەڕێنـــێ.
لـــە  ئیتالـــی  ســـپۆرتی  دێلـــۆ  لاگازێتـــا  رۆژنامـــەی 
راپۆرتێکـــدا ئامـــاژەی بەوەکـــردووە، کـــە مـــەرج نییـــە 
کریســـتیانۆ رۆناڵـــدۆ بـــۆ مـــاوەی 10 رۆژ لـــە کەرەنتینـــەدا 

ئـــەو  جەســـتەی  بەرگریـــی  بەهێزیـــی  تەنانـــەت  بێـــت، 
یاریزانـــە بەرێژەیەکـــە، کـــە رەنگـــە لـــە مـــاوەی شـــەش 
رۆژدا بـــە تـــەواوی بەســـەر ڤایرۆســـەکەدا ســـەربکەوێت 

تێیبپەڕێنێـــت. و 
لـــە درێـــژەی راپۆرتەکـــەدا هاتـــوو، لـــە چەنـــد رۆژی 
داهاتـــوودا ســـێ جـــاری دیکـــە پشـــکنینی کۆرۆنـــا بـــۆ 
مـــاوەی  لـــە  ئەگـــەر  دەکرێـــت،  رۆناڵـــدۆ  کریســـتیانۆ 
ــکنینانە  ــەو پشـ ــوودا هەریەکێـــک لـ ــەش رۆژی داهاتـ شـ
نێـــو  بگەڕێتـــەوە  دەتوانـــێ  ئـــەوا  بێـــت،  نێگەتیـــڤ 

بـــە مەشـــقەکانی بکاتـــەوە. هاوڕێکانـــی و دەســـت 
لـــە  پۆرتـــوگال،  پێـــی  تۆپـــی  یەکێتـــی 

تووشـــبوونی  فەرمیـــدا  بڵاوکراوەیەکـــی 
راگەیانـــد. ڤایرۆســـەکە  بـــە  کریســـتیانۆ 

تیپـــی فوتســـاڵی كچانـــی یانـــەی ســـیروانی نـــوێ پاڵەوانـــی 
یانەكانـــی  فوتســـاڵی  نایابـــی  خولـــی  رابـــردووی  وەرزی 
كوردســـتان، هـــەر چەنـــدە ئـــەم وەرزە بـــە هـــۆی بوونـــی 
ــۆ  ــە بـ ــەڵام تیپەكـ ــووە، بـ ــە دواكەوتـ ــا خولەكـ ــای كۆرۆنـ پەتـ
دەســـتپێكی خولەكـــە لـــە ئامادەكارییەكانـــی بـــەردەوام بـــووە 
و دەیەوێـــت پارێـــزگاری لـــە ئەنجامـــە باشـــەكانی وەرزی 
ـــەش  ـــی یانەك ـــارەی ئامادەكارییەكان ـــە ب ـــكات، ل ـــردووی ب راب
ســـیروانی  راهێنـــەری كچانـــی  فـــەرەج  مامۆســـتاعەباس 
ـــان  ـــی: »ئامادەكارییەكانم ـــاری گـــوڵان گوت ـــۆ گۆڤ ـــوێ ب ن
بـــۆ وەرزی نـــوێ خولـــی نایابـــی فوتســـاڵی كوردســـتان 
لـــە  بەشـــداریی خولێكـــی دۆســـتانەمان  دەســـتپێكردووە و 

پارێـــزگای هەڵەبجـــەی شـــەهید كـــردووە، ســـودی زۆرمـــان 
لـــێ بینـــی و پلـــەی یەكەممـــان بەدەســـت هێنـــا، ئـــەوەش 
بـــۆ ئێمـــە ئامادەكارییەكـــی باشـــبوو، بـــە شـــێوەیەكی بـــاش 
ـــە ئامادەكارییـــەكان كـــردووە و هیـــچ گرفتێكمـــان  دەســـتمان ب
نییـــە لـــە تیپەكـــە، پێكهاتەیەكـــی تۆكمەمـــان دروســـت كـــردووە 
جگـــە لـــە هێنانـــی ژمارەیـــەك لـــە یاریزانانـــی بەتوانـــا بـــۆ 
ــان هێـــز و  ــان داوە بـــە هەمـ ــاڵیش بەڵێنمـ ــان، ئەمسـ یانەكەمـ
ورەی جـــاران بگەڕێینـــەوە بـــۆ بەدەســـتهێنانی ئەنجامـــی 
ـــك  ـــەم ســـێ ســـاڵەی دواییشـــدا یەكێ ـــە، ل ـــە خولەك شایســـتە ل
بوویـــن لـــە تیپـــە بەهێـــزەكان، دەســـتەی كارگێڕیـــی یانەكـــەش 
هەمـــوو ئامادەكارییەكـــی كـــردووە، هێشـــتا خولەكـــەش مـــاوە، 
باشـــتریش  تیپەكەمـــان مەشـــقی  داهاتـــوودا  مـــاوەی  لـــە 

كچانی سیروانی نوێ ئامادەن

ەر دەبەستێ
هەولێر پشت بە یاریزانی پیشەگ

ــە مەبەســتی  ــر ب ــەی وەرزشــی هەولێ ــی یان ــی پێ تیپــی تۆپ
بەشــداریكردن لــە خولــی نایابــی یانەكانــی عێراقــی، كــە بڕیارە 
یارییەكانــی لــە مانگــی داهاتــوو بــە شــێوەی خــول دەســت 
پــێ بــكات، كارگێڕیــی یانــەی وەرزشــیی هەولێــر نیــازی 
ئــەوەی هەیــە ئەمســاڵ بــە شــێوەیەكی باشــتر لــە خولەكــە 
دەربكەوێــت، لــە ســاڵانی رابــردوو كەنەیتوانیــوە ئەنجامــی 
شایســتە بەدەســتبهێنێت و كێبڕكــێ لەســەر بەدەســتهێنانی 
ئەنجامــی شایســتە بــكات، بۆیــە ئــەم وەرزە یانــەی هەولێــر 
بــە  راهێنــەری  گاســنین(ی  )رادان  سەرپەرشــتی  بــە 
ــردووە  ــەكان ك ــە ئامادەكاریی ــتی ب ــی، دەس رەگــەز كروات
و  ناوخــۆ  یاریزانــی  لەگــەڵ چەندیــن  و گرێبەســتی 
پیشــەگەر مۆركــردووە، بــۆ ئــەم مەبەســتەش كارگێڕیــی 
یانەكــە گرێبەســتی لەگــەڵ چەنــد یاریزانێكــی پیشــەگەر 
)دانیــاڵ  یاریزانــان  لــە  هەریــەك  ئەوانیــش  مۆركــردووە، 
ــە  ــژاردەی تریندادوتۆباگــۆ پێشــتر ل ــی هەڵب ــاریۆس یاریزان س
خولــی ئەمریكــی یاریــی كــردووە لــە ریــزی یانــەی شــیگاكۆ 
و فایــر و كنســاس ســیتی لــە خولەكانــی ڤیتنــام و هینــد و 
هینــدۆراس و ســعودیە و تریندادیــش یاریــی كــردووە، جگــە لــەم 
یاریزانــەش هەولێــر گرێبەســتی لەگــەڵ پیشــەگەری تونســی 
)محەمەدنیــزاڵ ســەعید( مۆركــردووە، كــە لە هێڵی ناوەڕاســت 
ــس و ســعودیە و  ــی تون ــە خولەكان ــاری دەكات، پێشــتریش ل ی
ســلۆڤاكیا یاریــی كــردووەو یاریزانــی هەڵبــژاردەی تونــس بــووە، 
فەرحــان شــوكریش بەفەرمــی بــووە یاریزانــی یانــەی هەولێــر بــە 

خۆزی دۆسكی دەیەوێت كچانی 
ئاكرێ بكاتە پاڵەوانی 

كوردستان

دەكات، بـــۆ ئـــەوەی ســـیروانی نـــوێ بەهەمـــان ریتمـــی 
پێشـــووتر كیبڕكـــێ بـــكات، چاومـــان لەوەیـــە ئەنجامـــی 
و  بهێنیـــن  بەدەســـت  ســـلێمانی  شـــاری  بـــۆ  گـــەورە 
ئەمســـاڵیش پشـــت بـــە یاریزانانـــی لاو دەبەســـتین، كـــە 
بەتـــەواوی ئامـــادەن و زۆربەشـــیان بـــۆ هەڵبـــژاردەی عێـــراق 
داواكـــراون، ئـــەوەش پاڵپشـــتێكی باشـــە بـــۆ ئێمـــە، لـــە 
ـــەواوی پشـــتیان پـــێ دەبەســـترێ ئەگـــەر  ـــە ت داهاتووشـــدا ب
ــان  ــە هەمـ ــرێ بـ ــت بكـ ــتانیش دروسـ ــژاردەی كوردسـ هەڵبـ
شـــێوە. وا بڕیـــارە خولـــی فوتســـاڵی كچانـــی یانەكانـــی 
كوردســـتان لـــە 13ی ماناگـــی داهاتـــوو بـــە بەشـــداری 
هەریـــەك لـــە یانەكانـــی تەناهـــی، هەڵەبجـــەی شـــەهید، 
ـــی  ـــی دهـــۆك، ئافرەتان ـــوێ، چۆمـــان، ئافرەتان ســـیروانی ن
ــرێ،  ــە، ئاكـ ــوار قوڕنـ ــدوز، چـ ــت، رەوانـ ــر، ئەفرۆدێـ هەولێـ

ــكات. ــت پـــێ بـ ــێخان( یارییەكانـــی دەسـ شـ

ســەر  ئاكــرێ  یانــەی  فوتســاڵی  پێــی  تۆپــی  تیپــی 
لــە  دابــڕان  لــە  نــۆ ســاڵ  پارێــزگای دهــۆك، دوای  بــە 
ــان داوە  ــی كچــان، ئەمســاڵ بڕیاری بەشــداریكردنی خولەكان
راهێنەرێكــی  راهێنەرایەتیــی  بــە  و  تۆكمــە  تیپێكــی  بــە 
ــزگای دهــۆك، كێبڕكێــی ســەرجەم  ــای پارێ ــی بەتوان ئافرەت
یانــە بەشــداربووەكانی خولــی نایابــی فوتســاڵی كچانــی 
یانەكانــی كوردســتان بكــەن، بــۆ ئــەم مەبەســتەش كارگێڕیــی 
ــە فەرمــی گرێبەســتی لەگــەڵ  ــەی وەرزشــی ئاكــرێ ب یان
راهێنــەری بەئەزموونــی ئێســتای شــاری دهــۆك و پێشــووی 
بــۆ  یانــەی گارە )خــۆزی حەمیــد دۆســكی( مۆركــرد، 
سەرپەرشــتیكردنی مەشــقی یانەكــە لــەم وەرزەدا، لــە بــارەی 
ئامادەكارییــەكان و وەرگرتنــی سەرپەرشــتیكردنی كچانــی 
ئاكــرێ، خــۆزی دۆســكی بــۆ گۆڤــاری گــوڵان گوتــی: 
مەشــقی  كــە  كردبــوو  ئەوەیــان  داوای  یانەیــەك  »چەنــد 
یانەكانیــان لــە ئەســتۆ بگــرم، بــەڵام مــن یانــەی ئاكرێــم پــێ 
لــە هەمــوو یانەكانــی دیكــە باشــتر بــوو، ئاكــرێ بەرنامەیــان 
هەیــە بــۆ مــاوەی درێــژ و دەیانــەوێ تیپێكــی گــەورە دروســت 
بكــەن، بۆیــە ئــەو بڕیــارەم داوە، بــۆ بەشــداریكردن لــە خولــی 
نایابــی كوردســتان دەســتمان بــە ئامادەكارییــەكان كــردووە و 
كارمــان لەســەر هێنانــی چەندیــن یاریــزان كــردووە بــۆ ریــزی 
لەگــەڵ  »ئێمــە  گوتیشــی:  هــاوكات  ئاكــرێ«،  یانــەی 
كارگێڕیــی یانەكــە بڕیــار دروســتكردنی تیپێكــی تۆكمەمــان 
بــۆ  شــارەكە،  یاریزانانــی  لــە  ئاكــرێ  شــاری  بــۆ  داوە 
ــاش، كێشــەو  ــە شــێوەیەكی ب ــە خولەكــە ب بەشــداریكردنمان ل

دیكــە  یانەكانــی  وەكــو  ئاكرێــش  گرفتــی كچانــی 
بــێ گرفــت نییــە، كێشــەی دارایــی لــە هەمــوو 

ــەڵام  ــارە، ب ــە و گرفتێكــی دی ــەكان هەی یان
هەمــوو هەوڵێــك دەدەیــن تــا كارێكــی 
تواناكانــی  مەبــارەی  بكەیــن،  بــاش 
حەمیــد  خــۆزی  تیپەكەشــەوە 
تــازە  نۆســاڵ  »دوای  رایگەیانــد: 
بەشــدار  و  بۆتــەوە  دروســت  تیپەكــە 
كوردســتان،  خولەكانــی  لــە  دەبێــت 

تیپێكــی  دروســتكردنی  ئامانجمــان 
جیــاوازە لــە تیپەكانــی دیكــە و متمانــەی 

جێــگای  كــە  هەیــە،  یاریزانــەكان  بــە  تــەواوم 
ئــەوەن بتوانــن ئەنجامــی شایســتە بەدەســت بهێنــن، 
پێشــبینییش دەكەیــن كــە تیپێكــی ئاســان نەبیــن، 
هەوڵــی  و  باشــین  یاریزانــی  خاوەنــی  چونكــە 

ــۆ  ــن ب ــك بهێنی ــد یاریزانێ ــا چەن ــن ت ــمان دەدەی خۆش
ئــەوەی بتوانیــن ئەنجامــی باشــمان هەبێــت«.

ەر دەبەستێ
هەولێر پشت بە یاریزانی پیشەگ

شــێوەی خواســتن لــە یانــەی داڵكــوردی ســوێدی پەیوەنــدی 
بــە یانــەی هەولێــرەوە كــردووە، لــە ئەفریقــاش یانــەی هەولێــر 
گرێبەســتی لەگــەڵ یاریزانــی ئەفریقیــای باشــوور )ویلیــام 
توالــە( مۆركــردووە، كــە لــە هێڵــی هێرشــبەر یــاری دەكات، 
جگــە لــەم یاریزانانــە هەولێــر بــە فەرمــی لەگــەڵ یاریزانــی 
بەرازیلــی )ئیرتــۆم رێبیــرۆ ســانتۆس(یش گەیشــتە رێكەوتن، 
ــیۆناڵ و  ــی فلامینگــۆ و ئەنتەرناس ــۆ یانەكان ــتر ب ــە پێش ك
بۆتافۆگــۆ و فلۆمێنســی و بەنفیــكای پورتوگالــی و خولــی 
مانــەوەی چەندیــن  لــە  كــردووە، جگــە  یــاری  قوبروســی 
ــە یاریزانان)شــوان  ــەك ل ــی هەری ــە بەتایبەت ئەســتێرەی یانەك
مامــۆ، بــارزان شــێرزاد، هــەردی ســیامەند، كۆســرەت بایــز، 
شــێركۆ كەریــم( چەندیــن ئەســتێرەی دیكــەش كــە مانەوەیــان 
لــە یانەكــە راگەیانــدوە و سەرخســتنی چەندیــن یاریزانیــش. 
لای خۆیــەوە بێجــان ئیبراهیــم ئەندامــی دەســتەی كارگێڕیــی 
یانــەی هەولێــر بــۆ گۆڤــاری گــوڵان گوتــی: »دەمانــەوێ 
ئەمســاڵ بــەو یاریزانــە كوردانــەی خۆمــان جیــاواز بیــن و لــە 
خولەكــە ئاســت و ئەنجامــی پێویســت بــە دەســت بهێنیــن، 
لەگــەڵ ئــەو گرێبەســتانەی كردوومانــە لەگــەڵ یاریزانــە 
سەرپەرشــتی  بــە  دیكــە  یاریزانەكانــی  و  پیشــەگەرەكان 
راهێنــەری یانەكــە رادان ئاســت و ئەنجامــی پێویســت لــە 
بــۆ  بێــت  لەتوانامــان  ئــەوەی  بهێنیــن،  بەدەســت  خولەكــە 

ــن«. ــە ئەنجامــی دەدەی سەرخســتنی یانەك

